ԱՄՓՈՓԱԹԵՐԹ
«ՀԱՐԿԱՅԻՆ ՄԱՐՄՆԻՆ՝ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՎ ՆԱԽԱՏԵՍՎԱԾ ՀԱՐԿԱՅԻՆ ՀՍԿՈՂՈՒԹՅԱՆ ՇՐՋԱՆԱԿՈՒՄ ՕԳՏԱԳՈՐԾԵԼՈՒ ՆՊԱՏԱԿՈՎ ԷՆԵՐԳԵՏԻԿԱՅԻ ԲՆԱԳԱՎԱՌՈՒՄ ԵՎ ՋՐԱՅԻՆ ՈԼՈՐՏՈՒՄ ԼԻՑԵՆԶԻԱ ՍՏԱՑԱԾ ԱՆՁԱՆՑ, ԻՆՉՊԵՍ ՆԱԵՎ ՋՐԱՅԻՆ ՈԼՈՐՏՈՒՄ ԳՈՐԾՈՒՆԵՈՒԹՅՈՒՆ ԻՐԱԿԱՆԱՑՆՈՂ ԱՅԼ ՀԱՐԿ ՎՃԱՐՈՂՆԵՐԻ ԿՈՂՄԻՑ ՏՐԱՄԱԴՐՎՈՂ ՏԵՂԵԿԱՏՎՈՒԹՅԱՆ ՑԱՆԿԸ ԵՎ ՏՐԱՄԱԴՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.  ՀՀ հանրային ծառայությունները կարգավորող հանձնաժողով
	16․12․2024թ․

	
	ՄՄ/34.1-Մ2-4/5838-2024

		  Հայաստանի Հանրապետության հանրային ծառայությունները կարգավորող հանձնաժողովը «Հարկային մարմնին՝ Հայաստանի Հանրապետության հարկային օրենսգրքով նախատեսված հարկային հսկողության շրջանակում օգտագործելու նպատակով էներգետիկայի բնագավառում և ջրային ոլորտում լիցենզիա ստացած անձանց կողմից տրամադրվող տեղեկատվության ցանկը և տրամադրման կարգը սահմանելու մասին» Հայաստանի Հանրապետության կառավարության որոշման նախագծի առնչությամբ հայտնում է հետևյալը․
 Քանի որ ՀՀ ջրային օրենսգրքի 42-րդ հոդվածի 3․1-ին և «Էներգետիկայի մասին» օրենքի 20-րդ հոդվածի 5-րդ մասերով սահմանված կարգավորումները վերաբերում են լիցենզավորված անձանց, հետևաբար, տարընկալումից խուսափելու նպատակով, առաջարկվում է խմբագրել նախագծի 1-ին կետով սահմանվող կարգի 2-րդ կետը։
	










Չի ընդունվել։
Խմբագրման անհրաժեշտությունը բացակայում է, քանի որ նախագծի 1-ին կետում արդեն իսկ հստակեցվել է, որ  սահմանված կարգավորումները վերաբերում են   էներգետիկայի բնագավառում և ջրային ոլորտում լիցենզիա ստացած հարկ վճարողներին։

	2.    ՀՀ տարածքային կառավարման և ենթակառուցվածքների նախարարություն 
	16․12․2024թ․

	
	ԴԽ/22.5/40951-2024

	ԱՌԱՋԱՐԿՈՒԹՅՈՒՆՆԵՐ ԵՎ ԴԻՏՈՂՈՒԹՅՈՒՆՆԵՐ (Ջրային կոմիտե)
Նախագծի վերաբերյալ հայտնում ենք, որ ՀՀ ոռոգման ոլորտում ջրի կառավարման ու հաշվառման առկա համակարգերը ներկայումս հնարավորություն չեն տալիս ապահովել Նախագծով պահանջվող տեղեկատվության տրամադրումը և դրա ապահովման համար համակարգի ընկերություններին անհրաժեշտ կլինի լրացուցիչ ֆինանսական, տեխնիկական և ծրագրային ապահովման ռեսուրսների ներգրավում, որի հնարավորություն այս պահին չունեն։
1. Ջրօգտագործողների ընկերությունների մասով.
Ջրօգտագործողներին մատակարարված ոռոգման ջրի անալիտիկ հաշվառումը իրականացվում  է ջրի կառավարման համակարգի՝ GIS ծրագրի միջոցով, որը 2010 թվականից մինչ օրս չի բարելավվել և չի բավարարում տեխնոլոգիաների զարգացման այսօրվա պահանջներին, չի ապահովում կապը հաշվապահական հաշվառման ծրագրերի և  հարկային համակարգի հետ, առավելևս  չի պարունակում տեղեկատվություն Նախագծով նախատեսված մատակարարված ոռոգման ջրի սպառման հասցեների վերաբերյալ։

Առաջարկում ենք ջրօգտագործողների ընկերությունների կողմից Նախագծով առաջարկվող տեղեկատվությունը ներկայացնել տարեկան, մինչև հաջորդ տարվա մարտ ամիսը։
Միաժամանակ Նախագծի քննարկման շրջանակներում խնդրում ենք նկատի ունենալ նաև, որ ՀՀ ջրային օրենսգրքով ջրօգտագործողների ընկերությունների և ջրօգտագործողների ընկերությունների միությունների գործունեությունը հանրային ծառայությունների կարգավորման տիրույթում չեն և այդ գործունեության իրականացման համար լիցենզիա չի պահանջվում, ինչպես նաև այդ ընկերությունների համար ՀՀ հարկային օրենսգրքով սահմանված են առանձնահատուկ կարգավորումներ։
2. «Ջրառ» ՓԲԸ-ի մասով.
Համաձայն ՀՀ-ում միակ ջրառ իրականացնող ընկերության՝ «Ջրառ» ՓԲԸ-ի կողմից տրամադրված տեղեկատվության հանրային ծառայություններ մատուցող հարկ վճարողի կողմից մատակարարված ապրանքատեսակի սպառման հասցեն՝ նշելով մարզ, համայնք, բնակավայր, փողոց, շենք, բնակարանը, որը ոռոգման ջրի մատակարարման դեպքում հնարավոր չէ, քանի որ այս դեպքում նաև ոռոգման ջրի մատակարարման կետերը հիմնականում լինում են այնպիսի վայրերում (դաշտերում), որոնք հասցեավորում չունեն։
Հաշվի առնելով վերոգրյալը ՀՀ ՏԿԵՆ ջրային կոմիտեն անհրաժեշտության դեպքում պատրաստակամ է աշխատանքային քննակումներին։  

	


Ընդունվել է ի գիտություն ։






Ընդունվել է։
Նախագծում կատարվել է համապատասխան լրացում։





Ընդունվել է ի գիտություն ։
Ջրօգտագործող ընկերությունների կողմից անհրաժեշտ տեղեկատվությունը տարեկան ներկայացնելու վերաբերյալ դիտարկումը հաշվի կառնվի հարկային վարչարարության  շրջանակներում։





Ընդունվել է։
Նախագծում կատարվել է համապատասխան լրացում։

	3.    ՀՀ էկոնոմիկայի նախարարություն
	12․12․2024թ․
17․12․2024թ․

	
	N  01/25714-2024
N  01/26071-2024

	Էկոնոմիկայի նախարարությունը ուսումնասիրել է ««Հարկային մարմնին՝ Հայաստանի Հանրապետության հարկային օրենսգրքով նախատեսված հարկային հսկողության շրջանակում օգտագործելու նպատակով էներգետիկայի բնագավառում և ջրային ոլորտում լիցենզիա ստացած անձանց կողմից տրամադրվող տեղեկատվության ցանկը և տրամադրման կարգը սահմանելու մասին» Հայաստանի Հանրապետության կառավարության որոշման նախագիծը, որի վերաբերյալ առարկություններ և առաջարկություններ չկան։
Կից Ձեզ ենք տրամադրում «Հարկային մարմնին՝ Հայաստանի Հանրապետության հարկային օրենսգրքով նախատեսված հարկային հսկողության շրջանակում օգտագործելու նպատակով էներգետիկայի բնագավառում և ջրային ոլորտում լիցենզիա ստացած անձանց կողմից տրամադրվող տեղեկատվության ցանկը և տրամադրման կարգը սահմանելու մասին» Հայաստանի Հանրապետության կառավարության որոշման նախագծի հավելված 2-ով հաստատվող ցանկում ներառված ապրանքատեսակների ԱԴԳՏ ծածկագրերը՝ ՀՀ էկոնոմիկայի նախարարի 2013թ. սեպտեմբերի 19-ի N 875-Ն հրամանի համաձայն։
	ԳԱԶ (բնական)
	(B) 06.20.10 
	Բնական գազ հեղուկ կամ գազանման վիճակում

	ՋՈՒՐ (խմելու, ոռոգման, տեխնիկական արդյունաբերական)
	(E) 36.00.11
	Խմելու ջուր

	
	(E) 36.00.12
	Ոչ խմելու ջուր

	ԷԼԵԿՏՐԱԷՆԵՐԳԻԱ
	(D) 35.11.10
	Էլեկտրաէներգիա

	ՋԵՐՄԱՄԱՏԱԿԱՐԱՐՈՒՄ (տաք ջրամատակարարում, ջեռուցում)
	(D) 35.30.12
	Խողովակաշարերով գոլորշու և տաք ջրի մատակարարման ծառայություններ



	Ընդունվել է ի գիտություն։ 






		4. ՀՀ ֆինանսների նախարարություն
	24.12.2024թ.

	
	N 01/2-3/26765-2024




	Ս.թ. դեկտեմբերի 5-ի Ձեր թիվ 01/11-1/77700-2024 գրությամբ ներկայացված՝ «Հարկային մարմնին՝ Հայաստանի Հանրապետության հարկային օրենսգրքով նախատեսված հարկային հսկողության շրջանակում օգտագործելու նպատակով էներգետիկայի բնագավառում և ջրային ոլորտում լիցենզիա ստացած անձանց կողմից տրամադրվող տեղեկատվության ցանկը և տրամադրման կարգը սահմանելու մասին» ՀՀ կառավարության որոշման նախագծի վերաբերյալ հայտնում ենք հետևյալը։
Ուսումնասիրելով նախագծով ներկայացված՝ էներգետիկայի բնագավառում և ջրային ոլորտում լիցենզիա ստացած հարկ վճարողներից պահանջվող տեղեկատվությունը՝ կարելի է եզրակացնել, որ հիմնականում խոսքը այն տեղեկատվության մասին է, որը նշյալ հարկ վճարողները պետք է ներկայացնեն հաշվարկային փաստաթղթերով՝ խնդրո առարկա դեպքում հաշվարկային փաստաթղթերի դուրսգրման հատուկ ծրագրերով (բիլինգային համակարգերով)։
Այս առումով, հայտնում ենք, որ պարզ չէ, թե ինչու է տեղեկությունների ստացման նոր համակարգ ներդրվում և ինչու պահանջվող տեղեկատվությունը չի ստացվում հաշվարկային փաստաթղթերի դուրսգրման հատուկ ծրագրերով։ Ընդ որում, եթե առկա է որոշակի տեղեկատվություն, որը չի ստացվում հաշվարկային փաստաթղթերի դուրսգրման հատուկ ծրագրերի միջոցով, ապա արդյոք քննարկվել է նշյալ ծրագրերում համապատասխան փոփոխություն կատարելու ճանապարհով պահանջվող ողջ տեղեկատվությունը ստանալու հարցը։
Վերոնշյալ դիտարկումները կարևորվում են այն իմաստով, որ տեղեկությունների ստացման նոր համակարգի ներդրումը նշանակում է տնտեսավարող սուբյեկտներին լրացուցիչ ծանրաբեռնել, պետական բյուջեից լրացուցիչ ծախսեր կատարել այդ համակարգերի ներդրման նպատակով և այլն։
Հաշվի առնելով վերոգրյալը՝ առաջարկում ենք քննարկել պահանջվող տեղեկատվությունն արդեն իսկ գործող համակարգերի շրջանակում ստանալու հնարավորության և նպատակահարմարության հարցը։

	Չի ընդունվել։
Նախագծով պահանջվող տեղեկատվությունը հաշվարկային փաստաթղթերի դուրսգրման հատուկ ծրագրով ստանալն ավելի է ծանրաբեռնելու ինչպես տնտեսավարող սուբյեկտներին, քանի որ յուրաքանչյուր ֆիզիկական անձի անունով պետք է դուրս գրվի հաշվարկային փաստաթուղթ, այնպես էլ ծանրացնելու է ՀՀ ՊԵԿ հաշվարկային փաստաթղթերի դուրսգրման համակարգի աշխատանքը։ Ինչ վերաբերում է պետական բյուջեից լրացուցիչ ծախսեր կատարելուն, ապա հաշվարկային փաստաթղթերի դուրսգրման ծրագրի փոփոխությունը կատարելը նույնպես կպահանջի բավականաչափ ծավալի ծախսերի կատարում։


		5. ՀՀ արդարադատության նախարարություն
	24.12.2024թ.

	«Հարկային մարմնին՝ Հայաստանի Հանրապետության հարկային օրենսգրքով նախատեսված հարկային հսկողության շրջանակում օգտագործելու նպատակով էներգետիկայի բնագավառում և ջրային ոլորտում լիցենզիա ստացած անձանց կողմից տրամադրվող տեղեկատվության ցանկը և տրամադրման կարգը սահմանելու մասին» Հայաստանի Հանրապետության կառավարության որոշման նախագծի այսուհետ՝ Նախագիծ վերաբերյալ հայտնում ենք հետևյալը․
Նախագծի նախաբանում, որպես նախագծի ընդունման համար հիմք հանդիսացող լիազորող նորմ, նշված է ՀՀ հարկային օրենսգրքի 350-րդ հոդվածի 1-ին մասը, ՀՀ ջրային օրենսգրքի 42-րդ հոդվածի 3․1-ին մասը և «Էներգետիկայի մասին» օրենքի 20-րդ հոդվածի 5-րդ մասի «ե» կետը։
Նախագծի 1-ին հավելվածի 4-րդ կետի համաձայն՝ սույն կարգի իմաստով ջրային ոլորտում ծառայություններ մատուցող են համարվում նաև ջրօգտագործող ընկերությունները։
ՀՀ ջրային օրենսգրքի 42-րդ հոդվածի 3․1-ին մասի համաձայն՝ լիցենզավորված անձն իրավասու է բացահայտելու սույն հոդվածի 3-րդ մասում նշված տեղեկությունները, այդ թվում՝ բաժանորդներին նույնականացնող տվյալները, հարկային մարմնին՝ Հայաստանի Հանրապետության հարկային օրենսգրքով նախատեսված հարկային հսկողության շրջանակում օգտագործելու նպատակով: Սույն մասով նախատեսված տեղեկատվության ցանկը և տրամադրման կարգը սահմանում է կառավարությունը։
Նույն օրենքի 1-ին հոդվածի համաձայն՝ ջրօգտագործողը ջրօգտագործում իրականացնող անձն է, իսկ լիցենզավորված անձը՝ կարգավորող հանձնաժողովի կողմից ջրամատակարարման կամ ջրահեռացման (կեղտաջրերի մաքրման) ծառայությունների մատուցման ոլորտում սահմանված կարգին համապատասխան լիցենզիա ստացած անձն է, ուստի Նախագծի 1-ին հավելվածի 4-րդ կետը անհրաժեշտ է վերանայել, քանի որ ջրօգտագործողները չեն կարող դիտարկվել որպես լիցենզավորված անձինք և, հետևաբար, նաև ծառայություններ մատուցողներ, ուստի Նախագծի 1-ին հավելվածի 4-րդ կետով նշված անձանց, որպես տեղեկատվություն ներկայացնողներ դիտարկելը խնդրահարույց է։

	Ընդունվել է մասնակի։
   Նախագծի  1-ին հավելվածի 4-րդ կետում խոսքը  ջրօգտագործող ընկերությունների՝ որպես կարգի իմաստով ջրային ոլորտում ծառայություններ մատուցող համարվելուն է վերաբերում, այլ ոչ թե ջրօգտագործողների՝ ջրօգտագործում իրականացնող անձանց։ Միաժամանակ, հայտնում ենք, որ  Նախագծի  1-ին հավելվածի 4-րդ կետում նշված կարգավորման մասով որպես իրավական հիմք, Նախագծի նախաբանում, հղում է կատարվել նաև ՀՀ հարկային օրենսգրքի 350-րդ հոդվածի 1-ին մասին։  Հարկ ենք համարում նշել, որ «Հանրային ծառայությունները կարգավորող մարմնի մասին» ՀՀ օրենքի 2-րդ հոդվածի 1-ին մասի համաձայն՝ նույն օրենքի իմաստով, ի թիվս այլնի, հանրային ծառայությունների կարգավորվող ոլորտը ներառում է ջրային ոլորտը։ 
ՀՀ ջրային օրենսգրքի 38-րդ հոդվածի 2-րդ մասի համաձայն՝  լիցենզիա չի պահանջվում, և մատուցվող ծառայությունների սակագները չեն կարգավորվում‚ եթե լիցենզավորման ենթակա գործառույթներն իրականացվում են՝ ջրօգտագործողների ընկերությունների կամ ջրօգտագործողների ընկերությունների միությունների կողմից: 
Նույն օրենսգրքի 39-րդ հոդվածի 2-րդ մասի համաձայն՝ ոռոգման ջրամատակարարման լիցենզիա ունեցող անձին իրավունք է տրվում և պարտավորեցվում է ոռոգման ջրի մատակարարման ծառայություններ մատուցել բաժանորդներին, համայնքներին և ջրօգտագործողների ընկերություններին (ջրօգտագործողների ընկերությունների միություններին), ինչպես նաև կառավարել, շահագործել, պահպանել, բարելավել և ընդլայնել իր ջրային համակարգը, իրականացնել ջրի մեծածախ վաճառք։ 
Նույն օրենսգրքի 72-րդ հոդվածի և «Ջրօգտագործողների ընկերությունների և ջրօգտագործողների ընկերությունների միությունների մասին» օրենքի 4-րդ հոդվածի համաձայն՝ ջրօգտագործողների ընկերությունը շահույթ ստանալու նպատակ չհետապնդող, իրավաբանական անձի կարգավիճակ ունեցող կազմակերպություն է, որը, առաջնորդվելով հանրային շահերով, իրականացնում է ոռոգման համակարգի շահագործումն ու պահպանումը:  Ջրօգտագործողների ընկերությունը ոռոգման ջուր է մատակարարում իր սպասարկման տարածքում գտնվող ջրօգտագործողներին։
Ելնելով վերոգրյալից և հաշվի առնելով այն հանգամանքը, որ հանրային ծառայությունների կարգավորվող ոլորտը ներառում է նաև ջրային ոլորտը, իսկ ջրօգտագործողների ընկերություններին օրենքով իրավունք է վերապահված լիցենզավորման ենթակա գործունեությունը՝ ոռոգման ջրի մատակարարումն իրականացնել առանց լիցենզիա, ուստի, Նախագծում կարգի իմաստով համարվել են որպես ջրային ոլորտում ծառայություններ մատուցող։  

	5. Ֆինանսատնտեսական նախարարական կոմիտեի նիստ
	27.01.2025թ.

	Ընդունվել է ։
  Նախագծի վերնագիրը և դրան համապատասխան Նախագծի տեքստը խմբագրվել է, միաժամանակ հանվել է Նախագծի 1-ին հավելվածի 4-րդ կետը։




